
Максат

1. Кеше исемнəре һəм фамилиялəрен һəрвакыт баш 
хəрефтəн язарга кирəклегенə төшендерү;

 Бурычлар

 1. Кеше исемнəре һəм фамилиялəрен аерып тану, дөрес 
язу, сөйлəмдə куллана  белү;
2.Хəрефлəрне дөрес язу һəм тоташтыру  күнекмəлəрен 
ныгыту;
3.Алынган белемне һəм осталыкны тормышта 
максатчан кулланырга өйрəтү;
4.Үз исемең белəн горурлану хислəре тəрбиялəү.



Планлаштырылган нəтиҗə:

⚫ 1. Кеше исемнəре һəм фамилиялəрен һəрвакыт 
баш хəрефтəн язарга кирəклеген аңлау;

2. Кеше исемнəре һəм фамилиялəрен дөрес яза белү; 

3. Үз исемеңнең мəгънəсен белү.



Дəреснең структурасы:

Дəрес этаплары УУГ
I. Оештыру. Эшкə кызыксыну тудыру. КУУГ   ШУУГ
II. Актуальлəштерү. Яңа материалны 
үзлəштерүгə ихтыяҗ тудыру.

ТБУУГ РУУГ КУУГ

III. Уку мəсьəлəсен кую. ТБУУГ  РУУГ  КУУГ
IV. Танып-белү эшчəнлеге.  Уку 
мəсьəлəсен чишү.

ТБУУГ  РУУГ  КУУГ

V. Яңа белемнəрне ныгыту. ТБУУГ  РУУГ  КУУГ 
ШУУГ

VI. Яңа белемнəрне мөстəкыйль 
куллану һəм тикшерү.

ТБУУГ  РУУГ  КУУГ 
ШУУГ

VII. Рефлексия.
Уку эшчəнлеген йомгаклау.

РУУГ   ШУУГ



Ресурслар:

1.  И.Х.Мияссарова, К.Ф.Фəйзрахманова . Татар теле. Татар телендə 
башлангыч гомуми белем бирү мəктəбенең 2 нче сыйныфы өчен 
дəреслек, 2 кисəктə, Казан, “Мəгариф-Вакыт” нəшрияты, 2012, 2 
нче кисəк, 24-26 б.
2.  И.Х.Мияссарова, К.Ф.Фəйзрахманова . Татар теле: Мөстəкыйль 
эш дəфтəре , Казан, “Мəгариф-Вакыт” нəшрияты, 2012, 44 б.
3.  И.Х.Мияссарова, К.Ф.Фəйзрахманова . Татар теле: 2 нче 
сыйныф: укытучы өчен методик кулланма, Казан, “Мəгариф-
Вакыт” нəшрияты, 2012
4. Презентация Power Point - “Исем һəм фамилиялəрдə баш хəреф”
6. Тарату һəм күрсəтмə материаллар: карточкалар, тест, 
«Аңлатмалы сүзлек».



Биремнəр

1. Матур язу күнегүе.
Аа
Алсу – зур кыз. 
Нəтиҗə: үрнəк белəн чагыштырып, матур итеп язу.
2.Алсу сүзе белəн җөмлəлəр төзегез.
- Җөмлəлəрне укыгыз. 
- Нəрсəгə игътибар иттегез? 
Нəтиҗə: Бер үк сүз төрлечə язылырга мөмкин. (РУУГ)
2. Карточкалар белəн эш. Ни өчен калын хəрефлəр белəн 
бирелгəн сүзлəрнең берсе –юл хəрефтəн, ə икенчесе баш 
хəрефтəн языла. Партадашың белəн фикерлəш. (ТБУУГ, КУУГ)
Йолдыз күктə җемелдəгəн йолдызларга карап соклана. Иркə бик 
иркə кыз булып үсеп килə. Бакчадагы резеда чəчəклəренə Резеда 
көн саен су сибə.
  Нəтиҗə:Кеше исемнəре баш хəрефтəн языла.

  



3. Дидактик уен
Хəрефлəрне җил очырган.Фамилиялəрне телдəн алфавит 
тəртибендə əйтегез. Рəфыйков, Əминов, Хəсəнов, Мəхмүтов, 
Əмирханов, Тинчурин.

Нəтиҗə: Əминов,  Əмирханов,Мəхмүтов, Рəфыйков,  
Тинчурин, Хəсəнов. (ТБУУГ, КУУГ, РУУГ)

4. Парлап эшчəнлеккə карточкалар таратыла.
Җөмлəлəрне тутырып язарга. 
Əтинең фамилиясе … . Əнинең фамилиясе … . Минем 
фамилиям … . Безнең укытучыларның фамилиялəре … 
Нəтиҗə: Фамилиялəр баш хəрефтəн языла. (ТБУУГ, КУУГ, 
РУУГ, ШУУГ)

 



5 . Исемеңнең мəгънəсен белəсеңме? Индивидуаль эш. Əңгəмə.
М. Юнысның “Шəмдəллəрдə генə утлар яна” исемле китабында менə 
мондый фикер таптым: “Исем сиңа гомергə бирелгəн, ул бер генə, аның 
чисталыгын, аның ихтирамын сакларга тиешсең. Һəр начарлык, һəр 
начар эш исемгə сеңеп кала шикелле. Исемгə йогарлык начарлык 
эшлəүдəн сакланырга кирəк. Исем ул синең үзең генə дə түгел бит: ул 
синең йөзең, ата- анаңның, нəселеңнең йөзе һəм аларның байрагы. 
Исем ул- синең тормыш юлыңнан күтəреп барган үз байрагың”. 
        - Байрак югарылыкта тора, исемнəр баш хəреф белəн языла. 
Күрəсезме, нинди бəйлəнеш?
        - Үз исемегезне яратасызмы? Кайларда ишетəсегез килə?
        -Кеше исемнəре ни өчен баш хəреф белəн языла?
Нəтиҗə: Кеше үз исеме белəн горурланырга тиеш. (ТУУГ, КУУГ)



Тест.

1.Артык сүзне тап.
а)Наил
ə)Дилбəр
б)Зилə
2. Кайсы сүз кеше исеме генə була ала
а)Роза 
ə)Алсу 
б) Гөлназ
3.Дөрес  җөмлəне сайлап ал.
   а)  Кеше исемнəре баш хəреф белəн языла.
   ə)  Кеше исемнəре юл хəреф белəн языла.
   б)  Кеше исемнəре һəм фамилиялəр һəрвакытта да баш хəреф 
белəн языла.
Нəтиҗə:  Исем һəм фамилиялəр баш хəрефтəн языла (ШУУГ, 
РУУГ).



Предметлы белем бирү тирəлеген булдыруның 
нəтиҗəлелеге.

      
     Дəрестə кулланылган таратма материаллар, 
схемалар, интерактив, информацион-коммуникатив 
биремнəр предметлы белем бирү тирəлеген 
формалаштырырга ярдəм итə.


